К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса эмбур да му йитӧдъяс министерство йылысь”
Коми Республикаса Веськӧдлан котырлӧн 2015 во ӧшым тӧлысь 
8 лунся 496 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса эмбур да му йитӧдъяс министерство йылысь” Коми Республикаса Веськӧдлан котырлӧн 2015 во ӧшым тӧлысь  8 лунся 496 №-а шуӧмӧ вежсьӧм содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         Г. Рубцова
Сыктывкар
2020 вося моз тӧлысь 4 лун
395 № 
Коми Республикаса Веськӧдлан котырлӧн 
2020 во моз тӧлысь 4 лунся 395 №-а шуӧм дорӧ
СОДТӦД
“Коми Республикаса эмбур да му йитӧдъяс министерство йылысь”      Коми Республикаса Веськӧдлан котырлӧн 2015 во
ӧшым тӧлысь 8 лунся 496 №-а шуӧмӧ пыртӧм
ВЕЖСЬӦМ
“Коми Республикаса эмбур да му йитӧдъяс министерство йылысь” Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмын:
Коми Республикаса эмбур да му йитӧдъяс министерство йылысь положениеын, мый вынсьӧдӧма шуӧмӧн (1 №-а содтӧд):
12 пункт гижны тадзи:
“12. Тайӧ Положениелӧн II юкӧдын индӧм могъяс збыльмӧдӧм могысь Министерство сетӧ татшӧм канму услугаяс:
1) сетӧ Коми Республикаса канму эмбурӧ пырысь му участокъяс киын кутӧм вылӧ инӧдсӧ эскӧдысь архивнӧй документ копияяс;
2) примитӧ заявлениеяс да сетӧ му участокъяслӧн мудоръяслысь меститчанінсӧ сӧгласуйтӧм йылысь документъяс, му участокъяс кындзи, кутшӧмъяс лоӧны орччӧн Коми Республикаса дінму либӧ муниципалитеткостса тӧдчанлуна автомашина туйяс улын му участокъяскӧд либӧ му участокъяскӧд, кутшӧмъясӧс резервируйтӧма найӧс стрӧитӧм либӧ выльмӧдӧм улӧ;
3) сетӧ Коми Республикаса канму эмбурӧ пырысь му участокъяс пыр (кадколаст урчиттӧг) вӧдитчӧмӧ;
4) сетӧ кӧртымӧ Коми Республикаса канму эмбурӧ пырысь му участокъяс торгъяс нуӧдтӧг;
5) сетӧ киын кутӧмӧ Коми Республикаса канму эмбурӧ пырысь му участокъяс мынтысьӧмӧн торгъяс нуӧдтӧг;
6) сетӧ йӧзлы, кодъяслӧн эм му участокъяс дон босьттӧг сетӧм вылӧ инӧд, Коми Республикаса канму эмбурӧ пырысь му участокъяс мынтысьтӧг киын кутӧмӧ;
7) вуджӧдӧ му оланпастэчасӧн урчитӧм случайясын муяс либӧ татшӧм муяс лыдысь му участокъяс ӧти категорияысь мӧдӧ;
8) сетӧ Коми Республикаса канму эмбурӧ пырысь му участокъяс мынтысьтӧг вӧдитчӧмӧ;
9) сетӧ кӧртымӧ Коми Республикаса канму эмбур торъяс нуӧдтӧг;
10) сетӧ мынтысьтӧг вӧдитчӧмӧ Коми Республикаса канму эмбур торгъяс нуӧдтӧг;
11) кырымалӧ Коми Республикаса канму казнаӧ пырысь олан жыръяс гражданалы киын кутӧмӧ сетӧм йылысь сёрнитчӧмъяс;
12) сетӧ учёт нуӧдан объектъяс йылысь юӧр, мый пырӧ Коми Республикаса канму эмбурлӧн реестрӧ.”.
